
LÖGREGLAN Á HÖFUÐBORGARSVÆÐINU

Alþingi
Allsherjar- og menntamálanefnd 
Austurstræti 8-10 
101 Reykjavík

Reykjavík, 16. febrúar 2015,

Umsögn embættis lögreglustjórans á höfuðborgarsvæðinu vegna frumvarps til laga 

um breytingu á almennum hegningarlögum nr. 19/1940 með síðari breytingum 

(bann við hefndarklámi), þingskjal nr. 11 -1 1 . mál á 145. Löggjafaþingi.

Lögreglustjórinn á höfuðborgarsvæðinu (LRH) fagnar framkomnu frumvarpi 
um breytingu á almennum hegningarlögum nr. 19/1940 (hgl.) er varðar bann við 
hefndarklámi. Telur LRH að fram komið frumvarp sé mjög til bóta til að lögfesta 
sérstakt ákvæði um bann við hefndarklámi sem er sívaxandi vandamál í netvæðingu 
heimsins og fer ísland ekki varhluta af því með aukinni notkun samskiptamiðla.

LRH telur rétt að geta nokkurra atriða sem lagfæra megi við meðferð 
allsherjarnefndar á framangreindu frumvarpi:

1. Varðandi 1. gr. frumvarpsins telur LRH að endurorða megi ákvæðið á 
eftirfarandi hátt með því að bæta við þeim verknaði að útbúa/breyta mynd með 
þeim hætti að hún sýni einstakling nakinn eða á kynferðislegan hátt en nokkuð 
er um það að notuð séu tölvuforrit sem geta breytt aðila á mynd s.s. með því að 
láta líta út fyrir að hann sé nakinn. Slík háttsemi aðila kann ekki síður að brjóta 
gegn öðrum aðila og valda honum skaða. Er gerð tillaga um neðangreint 
orðalag:

Hver sem flytur inn, býr til, breytir, aflar sér eða öðrum, birtir eða dreifir 
myndefni, Ijósmyndum, kvikmyndum eða sambærilegum hlutum þar sem 
einstaklingur er sýndur nakinn eða á kynferðislegan hátt án samþykkis þess sem 
á myndunum er, skal sœta fangelsi allt að 1 ári en allt að 2 árum e f  brot er 
stórfellt.

II. LRH telur rétt að skýrt sé kveðið á um í greinargerð með frumvarpinu hvað 
löggjafinn eigi við með orðalaginu „án samþykkis“ í 1. gr. frumvarpsins.

III. Varðandi 2. gr. frumvarpsins þá er það mat embættisins að orðalag ákvæðisins 
sé ef til vill of matskennt og lýsi um of tilfmningum brotaþola en með því 
orðalagi dregur mjög úr sönnunarstöðu og möguleikum á að mál nái ffarn að 
ganga á grundvelli þess. Athugunarefni er hvort ffekar megi orða ákvæðið í 
samræmi við 233. gr. b. og 236. gr. hgl., þ.e. ærumeiðingar, til að gæta 
samræmis.

IV. LRH teiur rétt að brot á ákvæðum f. og 2. gr. ffumvarpsins skuli sæta opinberri
ákæru án þess að skilyrt sé krafa þess sem misgert er við. Með því er einkum
litið til þess að þeir sem brotið er gegn eru jafiian í viðkvæmri stöðu og 
sérstaklega þeir sem eru ungir og eða í, eða hafa verið í, nánu sambandi með 
geranda. Sömu sjónarmið eiga hér við og varðandi heimilisofbeldi og 
nálgunarbann og kæru vegna brota í slíkum málum.

V. Að síðustu telur LRH rétt að refsiramminn sé 4 ár í stað 2 eins og frumvarpið
gerir ráð fyrir og vísar þar einkum til ákvæðis 209. gr. hgl. Vísast nánar til dóms
Hæstaréttar íslands í máli nr. 312/2015.


